
Spac klgan karac hngkwasan

Kingal hngkawas o nigan spac klgan karac. Kingal o muhul srnabaw,
kingal o mtalux rbagan, kingal o skpryuxan wasaw pusu qghuni krpuhan,
kingal o mskuy misan. Ida nigan nanaq ririh dha kngtlangan babaw dxgal ka
spac klgan karac nii.

Karac srnabaw o ida kuxul bi ana ima, yasa emprajing muhul ka karac
da. Babaw tnbruwa ka karac do mtutuy kana ka dkmudus kngtlangan da.
Dungus mhru ka pnegalang sejigan, tmbabaw ka pusu qghuni ni sspriq,
tmphpah ka dphpah uri da. Manu ka mnsblai mtaqi ssamac o tutuy kana ni
miyah nganguc ni miing uuqun dha.

Karac rbagan o ida kuxul bi Iglaqi alang dgiyaq, yasa tduwa musa
tmapaq gsiya yayung. Lglaqi mniq alang breenux o musa tmapaq gsiya
snalu langu kiya. Ida mabang malu ka musa tmapaq qsiya yayung wah!
Yasa llabang ni bbaraw ka saan tmapaq gsiya yayung, niqan nanaq leelug
gsiya, nigan egu klgan bbtunux, nigan gtuun hagay uri. Tduwa hrpasun ka
babaw hagay, tpaqun ka gsiya yayung, tduwa qmraq gbowlung ni

kmarang ruwan gsiya yayung. Nasi musa tmapaq qsiya yayung o asi ka

thiyan mbbiyah musa, ini srwai musa yayung ka lgian. Yasa ini qlahang do
dsun qluli yayung da.

Karac krpuhan o mprajing mltu ka bgihur karac, mdudul bbaraw ka
patas hidaw keeman. Paah siida pdudul ppriyux ka rakaw wasaw qghuni ni
mtucing duma ka wasaw qghuni uri da. Sejiqun eseisil alang o mssli mowsa
qmita embanah wasaw ghuni dara dgiy aq, yasa malu bi qtaan embanah ka
wasaw pusu ghuni dara siida.

Karac misan ga mskuy balay, sbiyaw balay han o ida mtucing huda ka
misan, uxay uri o msipa ka nganguc, maku sngayan kana ka qqpahun
qnpahan. Mnrngaw ka rdrudan alang o, *“ Ida mskuy balay ka karac misan,
mtahu ni malah puniq kana ka kngkingal tnsapah wah! Nuxay cikuh talux

"’

puniq ka pskmuhul hiyi sejigan sbiyaw! ” Mlutuc rmngaw ka kingal rudan
duri, “ mmowsa nami muuyas patas spapah pyasan sexual o, ini kramil
gagay nami, madas nami tahuc puniq psaan nami ruwan ngaba miruku,
plahun nami leelug musa muuyas sapah pyasan ” msa. Ida dsaw nii ka

kndusan rdrudan alang sbiyaw han, ini saw sayang nigan ana manu ni sblaiq

bi kida.

